Okwukwo izi
ke Mbom
Polu ghaznennu

Ele Korinti

Nhne ghasiri gkwukwo izi ka

Okwukwo 1zi Polu gbaznennu ele Korinti ke mbom
neelebna anya nu budnu nu gkwnata mkpoma ke
nye Karaisi. O nookwu gka ghasiri mkpa ke zi nu
ogbako Chiokike ke zi nu Korinti ke Polu miteru. Nu
ige wam, Korinti bu eli-ohna ke zi mkpa n'eli Girisi,
ke bu risi ochichi eli Rom n'gdoru-eli wam. Ele eli ka
bu ele be marnu rewhna be n'ahia, ele mkpako, nu
ele agwa Qjo, ele ngokponu chi ziichne ichne risi eli.

Polu nookwu ghasiri okewa nu agwa gjo ke zi nu
rime Qgbako Chiokike pii. O kwuru nhne gbasiri
budnu ogbako Chiokike nu okpukpe, olizg n'enwu,
olulunzinu nnwerne. O kwuru nuIzi Oma nwernu
osisa kpakara ajiji ele ka.

Nurisi 13, Polu gesiri nu owhnun'anya bu ngozi ke
kakwo mma Chiokike nyernu ele badnu.
Nhne zi n'gkwukwo izi ka

Opanizo (1:1-9)

Okewa nu rime ogbako (1:10---4:21)

Agwa gma nu budnu ezi-nu-gro (5:1---7:40)

Ele Karaisi nu ele naakwa renwu (8:1--11:1)

Budnu ogbako nu okpukpe Chiokike (11:2---

14:40)
Olizo n'enwu Karaisi nu ke ele kweru ekwe (15:1-

58)
Nkesi ele Karaisi nye ele zi nu Judiya (16:1-4)

Mmuma Polu nu okwukwo (16:5-24)

1 Mawa, Polu, nye Chiokike sukwuru hite
n'echiche ma ¢ buru nye izi Karaisi Jizosi nu
nnwo nda ai Sgsitenisi, 2naagbaznenu anu, ggbako
Chiokike ke zi nu Korinti gkwukwo. Anu bu ele
Chiokike sukwuru ma anu be buru ele ke a zi
nso nu Karaisi Jizgsi, anu nu kpakara ele zi nu
hne obula be ngokpokwu rewhna Nyenwe ai Jizosi
Karaisi, Nyenwe be nu Nyenwe ai.

30ru nu udno ke Chiokike Nda ai nu Nyenwe ai
Jizosi Karaisi dazinu anu.

Otu mmamma

4 M nootunu Chiokike m mmamma ige obula nu
risi any, o nyernu anu oru hite nu Karaisi Jizosi.
50 mernu anu ba aba ny rime Karaisi ny kpakara
nhne, ma nu ikwu-onu nu nhne gmuma anu. 6 1zi
ghbasiri Karaisi gwuzosiririkne nyrime any. 7 Kam
kpayary, 0 za nkesi ke enine kogwu anu kpa anu
neese ige be jookpume Nyenwe ai Jizgsi Karaisi.
8 0 jeeme anu gwuzoru kwem du Qsoto, ma anu
buru ele nwée orun'gbochi Nyenwe ai Jizgsi Karaisi.
9 Chiokike, nye sukwuru anyu ma anu nu Nnwo
a Jizosi Karaisi Nyenwe ai nwekota nhne, bu nye
kwesiri gkwnata ovu.

Okewanurime

0gbako Chiokike

10 Rumu nda m, m ji m rewhna Nyenwe ai Jizosi
Karaisi naariasno anu, anu bikno, anu kwekorita
n'otu nhne anu nookwu, okewa zoma n'esilawuru
anu. Anu ziri n'otu n'echiche ma nu nhne anu
neeme. 11 Rumu nda m, agwna ele hi n'ezi-ny-oro
Kilo kannu m kpa o dnornu m anya, nu okno oka

zi n'esilawuru anu. 12 Ka bu nhne me naakaa, otu
badnu naakaa, “M bu m ke Polu,” nye berere kaa,
“M bu m ke Apolosi,” nye berere kwno kaa, “M
bu m ke Pita,” nye berere masi kaa, “M bu m ke
Karaisi.”

13 Be kewaru Karaisi sa? Be kpogidnernu Polu
n'olu ogba kwnornu any? Be wuru anu mini nu
rewhna Polu sa? 14 M nootunu Chiokike mmamma
nu 0 za nye me wuru mini kwekolam Kirisiposi
nu Gayosi. 15 Q zd nye jaakaa si nu me wuru a
mini nu rewhna m. 16 (Owe, m wuru m ezi-nu-Qro
Stefanasi mini, be gweme kpam, m mdam ma m
wuru m nye berere mini.) 17 Karaisi ziyage m me
wu mini, kovu o zni izi gma. Q buo hite n'ikwu-
onu ke akoniche badnuy, 0 zi enwu Karaisi n'olu ggba
buru nhne etekne.

Karaisi bu akoniche
nu iknernema Chiokike

18 Kwnornu nu izi gbasiri ogba bu nhne etekne
hne ele ngonwu onwu zi, kovu hne ele be ngoznohia
zi, 0 bu iknernema Chiokike. 19 Be gharu a
n'okwukwo nso, kaa,

“M joolulu akoniche ke ele ako,
tuwhu gghohia ke ele marnu nhne.”

20 Ndaa hne nye ako zi? Ndaa hne nye
okne okwukwo zi? Ndaa hne nye agirigo ke
owa ka zi? Chiokike mernu akoniche ke owa
buru nhne iwhnirniwhno. 21 Kwnornu nu hite
n'akoniche Chiokike o kwéle owa mahia nye ¢ bu
hite n'akoniche ke owa. O soru Chiokike n'onu o
hite n'iwhnirniwhno ke gkpo 0kwo izi gma znghia
ele kweru ekwe. 22 Ele Ju noopio nhne elekema,
ele Giriki noopio akoniche. 23 Kovu a nookpo

okwo nu be kpogidnernu Karaisi n'olu ogba, ke
bunu ele Ju rugwu gkpobi ochi, hne ele buo ele
Ju zi, 0 bu nhne iwhnirniwhno. 24 Kovu hne
ele Chiokike sukwuru zi, ele Ju ma ele buo ele
Ju, Karaisi bu iknernema Chiokike nu akoniche
Chiokike. 25 Kwnornu nu iwhnirniwhno Chiokike
kakwo akgniche ke badny, rikne ggwugwu Chiokike
kakwo iknernema ke badnu.

26 Rumu nda m, anu chenwanya nhne anu bu su
Chiokike sukwuru anu. Agida anu bu ele gwa karu
nu be nwée akoniche, agida anu bu ele gwa maa,
agida anu bu ele hige ezi-nu-gro eze whuya. 27 Kovu
Chiokike hohiaru nhne iwhnirniwhno ke owa ma
iwhnerne tu ele ako. Chiokike hohiaru nhne ele
owa karu nu o zila rikne ma iwhnerne tu ele zi
rikne. 28 Chiokike hohiaru nhne ele owa lednarnu
anya nu nhne za nhne ¢ by, mee nhne ke be
kwuru nhne buru nhne etekne. 290 mernu ka ma
badnu gbula gharu o mee oknomokno ny ruwhnu
Chiokike. 30 Chiokike mernu anu nu Karaisi Jizosi
buru otu, nye burunu ai akoniche nu rime Chiokike.
Ya bu ome mma ai nu 0zi nso ai nu ggbahia ai.
31 Lele kpa be gharu a n'okwukwo nsg, “Nye obula
ke jeeme oknomokno, o mee oknomokno nyu nhne
Nyenwe ai rnurnu.”

2

Izi oma gbasiri Karaisi
nu ogba a
1 Rumu nda m, nga me vakwnusiri any, m jile
m okne gka mobu akoniche ke badnu va kpo okwo
nhne tugwaru otugwa ke Chiokike. 2 Kwnornu
nu m piole m ¢ marnu nhne gbula kpa me nu anu

zi, kwekolam nhne gbasiri Jizosi Karaisi, nye be
kpogidnernu n'ggba. 3 M ji m dza rikne nyu ogwnu
nu ehni oznu biri biri va. 4 Nhne me znirni nu
izi m buo hite nu nkari oka ke akoniche ke badnu,
kovu o gesi Enine nuiknernema a n'esilawuru any,
Sma anu buru ele kweru ekwe, 0 bio kwnornu nu
akoniche ke badnuy, kovu n'iknernema Chiokike.

Akoniche Chiokike

6 Kovu n'esilawuru ele sozuru osozu bu hne a
nookwu oka akoniche, 0 buo akoniche ke owa Kka,
mobu ke ele neechi gwa ka. Ige mati, 0 za nhne be
joobu. 7 A nookwu nhne ghasiri akoniche Chiokike
ke tugwaru otugwa, ke Chiokike hghiaru kwnornu
igwugwu ai tutu su owa panizoru. 8 Ele gchichi ke
owa ka maa akoniche ka. Kwnornu nu ¢ burunu be
marnu a, be bg kpogidene Nyenwe igwugwu n'olu
ogba. 9 Kovu kpa be gharu a n'gkwukwo nso,
“Anya whnulele,

nsni nulele,
0 bndna n'ovu badnu riaria,
nhne Chiokike bitannu ele whnurnu a n'anya.”

10 Kovu Chiokike hiri n'Enine a kpumenu ai
nhne o tugwaru otugwa, kwnornu nu Enine
noonyosna kpakara nhne, ma nhne miri emi
ke Chiokike. 11 Q z4 nye magwu echiche ke
mKkpoma badny, o kwolem enine ke zi nu rime
badnu. Kpam masi, 90 za badnu ke magwu echiche
Chiokike, okwolem Enine Chiokike magwu
kpakara nhne gbasiri Chiokike. 12 A ndhiage enine
ke owa ka, kovu a nahiaru Enine Chiokike ziyaru
ma a mahia kpakara nhne Chiokike hiri n'ovu
oma a kesi ai. 13 Ka bu nhne a nookwu, o buo

hite nu nhne ke badnu znirni ai nu akoniche ke
badnuy, kovu nhne Enine znirni ai. A nogokowa
ezi oka ke enine hne ele nwernu Enine Chiokike
zi. 14 Badnu ke nwée Enine Chiokike nwée rikne
kweru nhne hi n'Enine Chiokike va, kwnornu
nu be bunu a nhne iwhnirniwhno, o nwée rikne
nahia be kwnornu nu Enine Chiokike nookowanu
ele nwernu Enine. 15 Badnu ke nwernu Enine
Chiokike neekpe kpakara nhne ikpe, kovu 0 za nye
jeekpe a ikpe. 16 Lele kpa be gbaru a n'okwukwo
nso,

“Nyele magwu echiche Nyenwe ai,

ma nye wam zni a ezni?”
Kovu a nwernu echiche ke Karaisi.

3
Ele ernu Chiokike

1 Rumu nda m, m nwée m rikne kwunu anu oka
lele ele nwernu Enine, kovu m nookwunu anu oka
lele badnu etekne, lele rumu takiri nurime Karaisi.
2 M jeeji mini-rema ngoznu any, ¢ bdo wiri siri
rikne, kwnornu nu anu jéenwe rikne ri be. Tem
du Kitna, anu nwée rikne ri wiri siri rikne. 3 Anu
zi Kkoriri n'ang-ehni, kwnornu nu okwno-awuwa nu
okno gka zi n'esilawuyru any, ka 9 za neegesiny anu
zin'ang-ehni? Anuneeme lele badnu etekne. 4 Otu
badnu naakaa, “M bu m ke Polu.” Nye berere kaa,
“M bu m ke Apolosi.” Anu za neeme lele badnu
etekne?

5Nyele bu Polu? Nyele bu Apolosi? A bu ele ernu,
ele anu hirin'aka be kweru. Nye gbula ngornu ernu
ke Nyenwe ai nyernu a. 6 Mawa kpasiri mkpuru,
Apolosi wusi a mini. Kovu Chiokike mernu mkpuru
wam so 0s0. 7 Nye wam kpasiri mkpuru nu nye

wam wusiri a mini bu nhne etekne. Chiokike zi
mkpa kwnornu nu 0 bu ya mernu mkpuru wam
so 0s0. & Nye wam kpasiri mkpuru nu nye wam
wusiri a mini bu otu. Nye gbulajaanarnu ggwo ernu
alele kpa ernu a hna. 9 Kwnornu nu ai nu Chiokike
noornuko ernun'otu, anu bu ekwu Chiokike. Anubu
oro Chiokike noowu.

10Hite nu oru Chiokike nyernu m, m ngornu ernu
lele nye nka-owu gro. M tyuru m ntu-eli gro, nye
berere noowukwasi gro n'olu a. Kovu anya du nye
noowu oro n'olu a eli. 11 Kwnornu nu o za ntu-eli
berere badnu jeenwe rikne ty, kakwo ke Chiokike
turu, ke bu Jizosi Karaisi. 12 Q buru nu badnu gbula
jeeji golu, mobu siliva, mobu akaworugwu zi okne
onu ahia, mobu isisi, mgbu ruhiara, mobu isisi ikpa
wukwasi gro n'olu ntu-eli ka, 13 ernu a joowhuya
iwhne, kwnornu nu gbochi Karaisi jookpume a. Be
jeeji bekwnu kpa ernu nye gbula iru, bekwnu jeegesi
nhne nye gbula jiri wu gro a. 14 Q byuru nhne badnu
jiri wu gro n'olu ntu-eli wam gwuzogidne bekwnu,
0 jaanahia ggwo ernu. 15 Kovu ¢ buru nu bekwnu rne
ernu a, nhne whuru a, kgvu be jooznohia a, kovu lele
nye hinyu bekwnuwhuya. 16 Anymdanu anu bu Oro
Nso Chiokike, nu Enine Chiokike wu nu rime anu?
170 buru nye obula lulu Qro Nsg Chiokike, Chiokike
joolulu a. Qro Nso Chiokike zi nsg, anu bu Qro Nso
a.
18 O za nye duhie ehni a, 0 buru nu nye gbula
neeche nu o nwernu ako nu nhne ke owa ka, 0
gho nye iwhnirniwhno ma ¢ buru nye nwernu
akoniche. 19 Kwnornu nu akoniche ke owa ka bu
nhne iwhnirniwhno n'anya Chiokike. Lele kpa
be gbaru a n'okwukwo nso, “O jidnernu ele ako

n'aghigho be.” 20 Be gha kwno a n'gkwukwo nso,
kaa, “Nyenwe ai magwu echiche ele ako nu ¢ bu
nhne etekne.” 21 Q z{ badny ke ji nhne badnu
etekne nwernu rikne mee nyaa risi. Kwnornu
nu kpakara nhne bu ke anuy, 22 Pglu mobu Apolosi,
mobu Pita, owa ka, budnu nu enwu, nhne zi Kitna
mobu ke zi nu ruwhnu, kpakara be bu ke anuy,
23 anu bu ke Karaisi, Karaisi bu ke Chiokike.

4

Eleizi Karaisi

1Ele badnu kwesiri ¢ gwnu ai lele ele izi Karaisi,
ele Chiokike nyernu nhne tugwaru otugwa ke ezi
oka a n'aka. 2 Nhne be pioru n'aka nye neelegidne
nhne obula bu be whnu a nu ¢ bu nye kwesiri
okwnata ovu. 3 Nhne any nookwu gbasiri m zd m
mkpa, mobu ikpe nye berere neekpe m, m jéekpe
ehni m ikpe. 4 Ovu m zi snam, kovu ka za neegesi
nu m by m nye ikpe mana. Nyenwe ai bu nye
neekpe m ikpe. 5 Kam kpayary, anu kpé nhne
obula ikpe hne ige yooduge, seru tem Nyenwe ai va,
o jeeme kpakara nhne tugwaru otugwa n'ochichiri
whuya iwhne. O jaakahia kpakara nhne zi n'ovu
badnu. Ige wam nye gbula jaanahia gznarni a n'aka

Chiokike.
6 Rymu nda m, m gweru m kpakara nhne ka

tusinu ehni m nu ehni Apolosi kwnornu any, ma
anu jiri ai muhia nhne ele badnu nookwu, “O za
nye mee nhne be gbage n'okwukwo.” Q za nye ji otu
badnu nyaa risi megidne ibne a. ? Nyele mernu i, i
ziriichne hne ele berere zi? Kini bu nhne i nwernu
ke be késige i? O buru nu nhne i nwernu bu nkesi,
ndaa kpaijeeji a nyaa risilele nu ¢ buo nkesi?

8 Kitna, ruwho jihiaru any. Anu balam aba. Anu
gholam eze, 9 bun'ezi a buo ele eze. O jaama mma
0 buru nu anu bu ele eze, ma a snornu anu buru
masi eze. 9M che m nu Chiokike beteru ai ele izi
aznuy, lele ele be joogbu ogbu, nhne olekiri nyee
owa, ma hne ele enine izi nu hne ele badnu zi. 10A
bu ele iwhnirniwhno kwnornu Karaisi, kovu anu
bu ele nwernu ako nu Karaisi. A nwée rikne, kovu
anu nwernu rikne. Be lednarnu ai anya, kovu anu
nwernu igwugwu. 11 Tem du Kitna, wiri ngogwnu
ai, akpiri nookpo ai bekwnu, a gha eto, be mejoru aj,
a nwée hne a bita risi. 12 A ngodogbu ehni ai n'ernu,
a ji aka ai ngornu nhne a neeri. Be ngovu ai gnu, a
noogozi, nga be kpagburu ai, a snuta ovu. 13 Nga
be kpajaru aj, a ji ovu oma sa gka. A nu lele nhne
mkpomkpo ke gwa ka, tem du Kitna, ele gwa kwuge
ai nhne obula.

14 M z& m naagba gkwukwo ka ma iwhnerne tu
any, kovu ma m zni m anu ezni lele rumu ke m
me whnurnu n'anya. 15 Kwnornu nu ¢ buru nu
anu nwernu nri pokwu ele noodu anu nu rime
Karaisi, anu nwernu otu nda. M bu m nda anu nu
rime Karaisi Jizgsi kwnornu ny m gweyanu m anu
izi oma. 16 M naariasno anu snornu renu Qchi m.
17 Kam kpayaru, me neeziyanu anu Timoti. O bu
nnwo m me whnurnu n'anya ke kwesiri be kwnata
aovunurime Nyenwe ai. Q jeechenwanyanu anu
kpa me noowu budnu m nu rime Karaisi Jizosi, kpa
me neezni nu rime kpakara ggbako Chiokike ke zi
nu hne obula.

18 Agwna anu bu ele oknomokno, anu neeche
nu m jdava lekwa anu. 19 O buru nu Nyenwe
ai kweru, m jaava kwnusi anu wara wara, m

jaamahia nhne ele oknomokno wam jeeme. O
buo nhne be jookwu kpoi, ma rikne be nwernu
masi. 20 Kwnornu nu eli-eze Chiokike bio n'agida
ikwu-onu kpoi, kovu iknernema. 21 Ndaa nhne
anu pioru? Me gweru mbinibini va, su 0 bu ovu
owhnun'anya ny enine zi wohnernerne?

S

Anu gweme nnwo nda
ke zila richna

1M ngonu nu ome Qyi zi n'esilawuru any, ke
zila n'esilawuru ele maa Chiokike, nu badnu nook-
wuru nnwerne nda a. 2 Ndaa kpa anu neeme
oknomokno nu kpa? Anu kwesiri ¢ kwna ekwna,
nwe ovu Qjo, anu kwesiri ¢ chihala nyerukna ke
mernu nhne ka n'esilawuru anuy. 30 bu n'ezi m zi
m ikere hne anu zi n'ang-ehni, Kovu me nu anu zi
n'enine, m marny m nye mernu nhne gjo ka ikpe
lele nu me nu anuy zi. 4Kpa anu gbakoru nu rewhna
Nyenwe ai Jizgsi, m joosno anu gbako n'enine,
rikne Nyenwe ai Jizosi jaadazinu ai masi. > Anu
gwerunye wam yisi n'aka Ekwensu ma o lulu ano-
ehni a, ma be znghia enine a n'gbochi Nyenwe ai.

6 Anyu méma oknomokno, kwnornu nu nhne
whu bredi mati neeme kpakara bredi whu gwhu.
7 Anu gweme mmehie ke nu lele nhne whu bredi
oknani ma anu ziri richna. Nga wam, anu joonu lele
bredi ikne ke nwée nhne whu bredi, lele kpa anu
kwesiri. Kwnornunu bejiri Karaisi Nnwo Atnurnu
Ogawhe ai kwanu ai ariohna. 8 Ngwa ma a bita
Iriri ka, 0 buo hite nu nhne whu bredi ke mmehie
Oknani nu risi rikne, kovu bredi ke nwée nhne whu

bredi nu rime a, bredi ke zi richna ke nwernu ezi
oka nurime a.

9M ghbannu m any gkwukwo, anu nu ele neeme
oyi mékota nhne. 10 M zd m nookwu ghasiri ele
neeme Qyi k'owa, ele owho-anya nu ele buznu nu ele
naakwa renwu. O buru kpam, anu joowhoga n'owa.
11Kovu m naagbanu anu Kkitna, naakaa, anu nunye
obula ke kwuru ehni a nnwo nda, kgvu o neeme 9yi,
ke nwernu gwho-anya, nye naakwa renwu, mobu
nye naakaja badnuy, nye okne manya, mobu nye
buznu mékota nhne. Anu nu nye wam dazikota eli
ri wiri.

120 za m mkpa me kpe ele zi n'ederezi ikpe. Q
buo anu kwesiri o kpe ele zi n'esilawyru anu ikpe?
13 Chiokike jeekpe ele zi n'ederezi ikpe. Lele kpa
okwukwo nsg kwuru, “Anu chihala badnu gjo wam
n'esilawuru anuy.”

6

O kwuru badnu zne

oro ikpe

10 buru nu otu badny nwernu nhne megidne
nnwo nda, i ga gla gha nnwo nda i gkwukwo n'gro
ikpe, ele maa Chiokike kpe be ikpe, tnunuma, o
jookwuru a zne n'esilawuru rumu Chiokike? 2 Anu
maa nu rumu Chiokike jeekpe owa ikpe sa? O buru
nu any jeekpe owa ikpe, anu nwée rikne kpe ikpe
oka mati n'esilawuru anu? 30 bu nu anu mdanu a
jeekpe ele enine izi ikpe? Q ko buru nhne ke budnu
ka. 4Q buru nu oka dnarnu ke gbasiri budnu ka, kini
mernu any neekwe ele zi n'ederezi kpe anu ikpe?
Ele ikpe ka bu ele nwée gso anya n'ggbako Chiokike.
5 Iwhnerne tu anu. M kweru m nu otu badnu ke

nwernu akoniche zi n'esilawuru any, nye jeenwe
rikne kpe ikpe n'esilawyru rumu nda. ¢ Tnunuma,
otu nnwo nda jookwuru nnwg nda berere zne
n'gro ikpe ma ele kwé ekwe kpe be ikpe.

7 Anynaagbarita ehni anu gkwukwo n'oro ikpe, ka
neegesi nu anu dnarny adna. O jdakamma nuibu
nye be mejoru? Q jdaka mma nu nhne whunahoru
i? 8 Tnunuma, anu neeme ibne nhne gjo, anu
znunahoru nnwo nda anunhne. Q0 bu nu anu maa
nu ele gjojéekehia eli-eze Chiokike? Any duwhu ehni
anuy, ele naagbha ewhere, mobu ele naakwa renwu,
mobu ele neeme oyi, ele rukna naadnanyi ele
rukna ibne be, 10 mobu ele buznu, mobu ele owho-
anya, mobu ele okne manya, mobu ele naakaja
badnuy, mobu ele ngoghogbu ele badnu jéekehia eli-
eze Chiokike. 11 Agwna anu nu kpam nu mbom.
Kovube snumarnu mmehie any, be gweru anu nye-
whete n'aka Chiokike. Be mernu anu nu Chiokike
ziri n'udno hite nu rewhna Nyenwe ai Jizgsi Karaisi
nu Enine ke Chiokike ai.

Kwasinu Chiokike
igwugwu

12 “M nwernu m rikne mee kpakara nhne.”
Kovu 0 buo kpakara nhne naabna mbnarna. “M
nwernu m rikne mee kpakara nhne.” Kovu m
jéobu ohi nhne obula. 13 “Wiri zinu ruwho, ruwho
zi masinu wiri.” Kovu Chiokike joolulu kpakara
be. Be jéeji ehni badny neeme oyi, kovu kpenu
Nyenwe ai, Nyenwe ai jeeme ehni badnu nwehia
nhne zi mkpa. 14 Chiokike nye mernu Nyenwe ai
hi n'enwu lizg, 0 jeeme masi ano-ehni ai hi n'enwu
lizo hite n'iknernema a. 15 Q bu nu anu maa nu

ehni anu bu nhne zi n'ehni Karaisi? M jeegweru
nhne zi n'ehni Karaisi mee be buru nhne zi n'ehni
nyerinya ewhere? Oza riaria. 16 Q bu nu anu maa
nu nye gweru ehni a yisi n'ehni nye ewhere, ya nu
a gholam otu ang-ehni? Kwnornu nu gkwukwo nso
kwuru, “Be lawuru jooburu otu ang-ehni.” 17 Kovu
nye gweru ehni a yisinu Nyenwe ai, ya nu Nyenwe
ai gholam otu n'enine.

18 Anu gbanahoru ome gyi. Kpakara mmehie
berere badnu mernu zi n'olu ehni, kovu nye neeme
oyi megidnernu ehni a mmehie. 190 by nu anu
maa nu ehni any bu Oro Nso ke Enine Nsg, nye
wu nu rime any, ke Chiokike nyernu anu? Anu
nwée ehni any, Chiokike nwe anu. 200 jiri gnu ahia
gbahiaanu. Anugweru ehni anu kwasinu Chiokike
igwugwu.

7

Ajiji gbasiri olulu

nzinu nnwerne

1 Nhne gbasiri nhne anu gbaru n'okwukwo, “O
buru gma nu nyerukna nu nyerinya dndnyi lele nzi
nunnwerne.” 2 Kovu kwnornu nuy agida ele neeme
oyi zi n'esilawyru any, 0 buru gma nyerukna gbula
luru nnwerne ke aka a, nu nyerinya gboru nzi ke
aka a. 3 Nyerukna obula mee nhne kwesiri a lele
nzi hne nnwerne a zi, nyerinya gbula mee nhne
kwesiri a lele nnwerne hne nzi a zi. 4 Nnwerne
nwée rikne hne ehni a zi, kovu nzi nwernu, kpam
masi nzi nwée rikne hne ehni a zi, kovu nnwerne
a nwernu. 5 Anu gonahoru ehni anu ehni any,
okwolem ma ¢ bu ige mati kpa anu kwekotaru,

ma anu vu onu nu kpe okpukpe. Omekwo, anu
ziri n'otu berere ma Ekwensu gharu ¢ rna anu
ornurna, Kwnornu nu any nwée rikne jikwaru ehni
any. % Ka by rikne me neenye any, ¢ buo iwu.
7N'ezi gka, 0 jaamasi m nu kpakara badnu jaadazi
lele me. Kgvu nye gbula nwernu nkesi ke Chiokike
kesiri, otu nyenum kpa, nye berere nkesi berere.

8 Kitna, m naakanu ele lige nnwerne mobu ele
gboge nzi, mobu ele rinya nzi be nwurnu, 0 jaaka
mma anu daziri etekne, lele kpa me daziri. 9 Kovu
0 buru nu anu jéenwe rikne jikwaru ehni any, anu
luru nnwerne mobu gboru nzi. Q ka mma o luru
nnwerne mobu gborunzi, thyunuma ehni anuy jeerne
bekwnu.

10Ele nwernu nzi mobu nnwerne, m neenye anu
iwu Nyenwe ai, 0 buo ke m. Nnwerne ghdkwadia
nzi a nnam. 1 Kovu, o mee kpam, ¢ jaadaziri

etekne mobu 0 lahna ke nzi a, nzi gbdkwadia
nnwerne a nnam.

12 M naakanu ele ke gwnarny, ¢ bio Nyenwe
ai, 0 buru nu nye Karaisi gbula nwernu nnwerne
ke kwé ekwe, kovu 0 kweru ya nu a wugidne, 0
gbdla a nnam. 13 Q byru nu nyerinya Karaisi gbula
nwernu nzi ke kwé ekwe, kovu nzi a kweru ma be
wugidne n'otu, ¢ ghdla a nnam. 14 Kwnornu nu
Chiokike nabnanyarnu nzi ke kwé ekwe kwnornu

nnwerne a ke kweru ekwe. Chiokike naaban-
yarnu nnwerne ke kwé ekwe kwnornu nzi a ke

kweru ekwe. O buru nu ¢ buo kpam, rumu takiri
anu jooburu ele zila richna, kovu be zi nsg Kitna.

15 Kovu 0 buru ny 0 masiri nye ke kwé ekwe o gha
nnam, o mee kpam. Q za iwu ke ji nye Karaisi, nzi
mobu nnwerne, n'onodi ny kpa. Chiokike sukwuru

ai ma a wuru n'udno. 16 Ndaa kpa i jiri mahia,
ji nnwerne ke kweru ekwe, nu i jooznohia nzi i?
Mobu ji nzi ke kweru ekwe, ndaa kpa i jiri mahia
nu ijooznohia nnwerne i?

Daziri n'onodi

Chiokike sukwuru i

17Kovu nye gbula daziri n'onodi ¢ zi nga Chiokike
sukwuru a, bu ke Chiokike nyernu a. Ka bu nhne
me neezni ny rime kpakara ggbako Chiokike. 18 Q
buru nuy nye be kparu nka nurnu ikwu Chiokike,
0 gwépuko nhne atu gkpa nka a. Q buru masi nu
nye be kpage nka nurnu ikwu Chiokike, be kpdla
a nka. 19 Qkpa nka nu be kpage nka za nhne o
by, nhne zi mkpa bu gbita iwu Chiokike. 20 Badnu
obula daziri n'onodi 0 zi nga Chiokike sukwuru a.
2171 zi n'ghi nga Chiokike sukwuru i? O mékpa i
ehni, kovu 0 buru nu i nwernu oghere 0 whoga
n'ohi, mee kpam. 22 Kwnornu nu nye bu ohi nga
Nyenwe ai sukwuru a bu nye nwernu ehni a nu
rime Nyenwe ai. Kpam masi, badny ke nwernu
ehni a nga Nyenwe ai sukwuru bu ohi Karaisi.
23 Chiokike ji onu ahia ghahia any, anu ghdko ohi ke
badnu. 24 Rumu nda m, badnu ¢bula daziri n'anya
Chiokike n'gnodi ¢ zi nga Chiokike sukwuru a.

Ele nwée nzi
mobu nnwerne

25 Nhne gbasiri ele rinya mda nyerukna, mobu
ele rukna maa nyerinya, m nwée m nhne Nyenwe
ai nyernu n'iwu, kovu m neenye anu nhne bu
echiche m, nye hite n'obirizi ke Nyenwe ai m
kwesiri m gtukwasi ovu. 26 Mkpa karilam n'owa
kitna, m che m nu 0 buru oma ¢ buru nu badnu

daziri kpa 0 zi. 27 Q byru nu i nwernu nnwerne?
I ghasala a. I nwée nnwerne sa? I luko nnwerne.
28 O buru nu i luru nnwerne ¢ za mmehie i mernu.
O buru nyerinya maa nyerukna gbo nzi, 0 za nhne
0jo 0 bu. Kovu ele nwernu nnwerne mobu nzi
jeenwe agida mkpa n'owa ka, m noopio ¢ dohia anu
nu nhne ka.

29 Rumunda m, nhne me nookwu bu ka, ige wam
zi ndundu, hite Kitna ele nwernu nnwerne ziri lele
nube nwée nnwerne, 30ele naakwna ekwnalele nu
be z4 n'anya-mini, ele ngomu rumu lele nu ovu za
nooso be n'onu, ele ngozu ahialele nu o0 zd nhne be
zuhiaru, 31 ele ji nhne owa ka lele nu 0 za be mkpa.
Kwnornu nu gwa ka n'onodi a jaagawhe.

32 M noopio ma nhne obula gharu 0 kpakna anu
ehni. Nyerukna gbula ke nwée nnwerne neeche
echiche gbasiri ernu Nyenwe ai, kwnornu nu o
pioru o mee nhne jaamasi Nyenwe ai. 33 Kovu
nyerukna ke nwernu nnwerne neeche echiche
gbasiri nhne ke owa ka, kwnornu nu o pioru o
mee nhne jaamasi nnwerne a, 34 ke ngodoghari a
n'apnalawuyru. Nyerinya ke nwée nzi mobu ke maa
nyerukna neeche echiche ghasiri ernu Nyenwe ai,
kwnornu nu o pioru o gweru ehni a nu enine a
nyee Nyenwe ai. Kovu nyerinya ke nwernu nzi
neeche echiche gbasiri nhne ke owa ka, kpa o
jeeme nhne jaamasi nzi a. 35> M nookwu nhne
ka ma ¢ bnanu anu iru. M zd4 m noobnosni anu.
Kovu m pioru m ma anu mee nhne byru gma nu ke
kwesiri ekwesi, ma anu gweru kpakara ehni anu
yisi n'ernu Nyenwe aj, gharu o le anya n'aznu.

36 Nhne ke gbasiri ele kwekotaru olulu, 0 buru nu
badnu gbula whnurnu nu ¢ za naakpakwa agwa

nkari hne nyerinya o kweru ¢ lu zi, 0 burun'awha
neezne, ¢ luru a, be mége mmehie. 37 Kovu hne
badnu kpebiri n'ovu a, 0 za nye naamagidne a
nu 0 joolu nnwerne, o nwernu rikne gharu ¢ lu
nnwerne wam, o mernu nhne kwesiri. 38 Nye ke
luru nnwerne mernu nhne gma, kovu nye ke luge
ria ria mekakworu nu nhne gma.

39Nyerinya gborunzi zi n'iwu kpa nzi a zi budnu,
kovu hne nzi a nwurnu, ¢ za iwu ji a ma 0 ghoru
nzi berere. Kovu 0 joobu nye magwu Nyenwe ai.
40 Kovu n'echiche m, ovu jgoso a n'onu ¢ buru o
daziri etekne. M che m nu m nwernu m Enine
Chiokike.

3

Wiri be jiri kwanu

renwu ariohna

1 Nhne ke gbasiri wiri be jiri kwanu renwu
ariohna, 0 bu n'ezi ny, “Kpakara ai nwernu nhne
omuma.” Kovu nhne omuma neegweya badnu
vulizo ehni a olu. Qwhnun'anya noowulizg badnu
olu lele oro. 2 Q buru nu badnu obula neeche nu o
magwu nhne, 0 mdaa kpa o kwesiri ¢ mahia. 3 Kovu
Chiokike magwu ele whnurnu a n'anya.

4 Nhne gbasiri wiri be jiri kwanu renwu ariohna,
a magwu nu o za nhne renwu ke owa ka buy,
kwnornu nu chi berere za, okwolem Chiokike
kpoi. 5 Q bubedi nu agida nhne be nookwu “chi” zi
n'oligwe mobu n'owa, 0 bu n'ezi nu be zi agida “chi”
nu “nyenwe,” $kovu hne a zi, otu Chiokike kpoinye
bu Nda. O keru kpakara nhne, a zinu a budnu. Otu
Nyenwe ai Jizosi Karaisi zi, nye be hiri n'aka a ke
kpakara nhne, nye a zi budnu n'aka a.

7Kovu 0 buo kpakara badny magwu ezi oka ka.
Agwna badnu yiri risi nu renwu du Kitna, nga be
riri wiri ki, be neeche nu be ji a kwanu renwu
ariohna. Echiche ovube za rikne, wiribe riri kparu
be. 8 Kovu wiri jéeme ai nu Chiokike ziri ndundu. A
rile wiri, 0 za nhne o neegweme n'ehni ai, a ri wiri
0 za nhne o neeyisi ehni ai.

9 Kam kpayary, anya du anu eli, i kwékwadia
oghere i nwernu nu ome kpa ¢ masiri 1 mee ele
z4a rikne n'okwnata ovu dnabna nu mmehie. 100
buru nu otu badny ke mkpoma sile rikne whnurnu
i hne i dazi eli neeri wiri n'oro renwu, kwnornu
nu i nwernu “nhne gmuma,” 0 jéenye a mkpoma
siri rikne o ri nhne be jiri kwanu renwu ariohna?
11 Nnwo nda wam za rikne, nye Karaisi kwnornu
nu a nwuma, joowhu etekne kwnornu nu nhne
omuma i. 12 Kpam, anu mehieru nnwo nda anu
wam za rikne, lulu ovu a, anu mehielem Karaisi
masi. 130 buru nu wiri me jeeri jeeme nnwo nda
m mmehie, m jéeri ogkpna ria ria kpa me zi budnu, Q
Zzi me mee nnwo nda m dnabna nu rime mmehie.

9

Rikne nu ernu ke nye izi

10 bu nu m nwée m ehni sa? Me buo nye izi
sa? Me whnuge Jizgsi Nyenwe ai anya? Anu buo
nhne me rnuyhiaru n'ernu Nyenwe ai? 2 O buru nu
ele berere whnuge m lele nye izi, anu magwu nu
m bu m nye izi. Any bu nhne atu ke neegesi nu m
bu m nye izi Nyenwe ai.

3 Nhne me naakanu ele nookwulu m bu ka, 4a
nwée rikne ri wiri mobu nwo mini n'ernu ai sa?
5 A nwée rikne mee nhne ele izi berere neeme?

A nwée rikne lyru otu nnwo rinya Karaisi lele
nnwerne, o snornu ai zne izi lele ele izi ele berere
nu rumu nne Nyenwe ai nu Pita? 6 Okwokola me
nu Banabasi kwesiri ¢ rnu ernu si a ri wiri?

7Ndaa nye ogwnu ke noolu ggwnu hite n'iwai ke
hi nu rekpa a whuya? Ndaa nye joornu ekwu, ma o
jéeri mkpuru hi ny rime ekwu a? Ndaa nye ngoznu
atnurnuma Q Za nQonwo mMini-rema atnurnu a? 8 Me
nookwu lele badnu etekne sa? Q btio nhne Iwu
ai kwuru sa? 9 Kwnornu nu be gbaru n'okwukwo
Iwu Mozizi, “I knésni onu ehni ke ngozosna ikpa.”
Chiokike o nookwu nhne gbasiri ehni kpgi? 100
kwuru nhne ka kwnornu ai. Be gbaru a n'ogkwukwo
kwnornu ai, nu nye nootu gnu-eli nu nye ngozosna
mKkpuru nwernu gkwnata ovu nu be jeeri mkpuru
hiri n'ekwu. 11 A kpasiri mkpuru ke enine nu rime
any, 0 buo nhne kwesiri nu a jooghoru mkpuru
etekne n'ehni anu? 12 Q buru nu ele berere nwernu
rikne kpa hne anu zi, ¢ bu ayila jéenwe rikne
karukwo hne anu zi?

Kovu a mége kpam, a nwernu ndidi nu kpakara
nhne, 0 zi a bita nhne gkpobi gchi n'apna izi gma
Karaisi. 13 O bu nu anu mda nu ele noornu ernu
n'Oro Nsg neeri nhne hi n'Oro Nso whuya? O bu
nu any maa masi nu ele ngornu ernu n'ojo ariohna
neeri agwna nhne be jiri kwa ariohna? 14 Kpam
masi, Chiokike nyernu iwu nu ele neezni izi oma
be ri wiri hiri n'izi gma whuya.

15 Kovu m mége m kpam. M zd m naagha
okwukwo ka ma m nwernu rikne mee kpam.
Kwnornu nu ¢ jaakany m mma me beru gsno
nwuma enwu tna, 0 za nye mee igwugwu m nhne
etekne. 16 M nwée m rikne nyaa risi nu m neezni

izi oma. Mkpa naakpa m bu o zni izi oma. Owe!
Ovu onu zinu m 0 buru nu m znige m izi gma. 17 Q
bu me gweru mkpoma m zni izi gma ka, m nwernu
m ggwo ernu, Kovu 9 buru nu jige m mkpoma m zni
izi oma, m noornu ernu Chiokike yisiri m n'aka. 18Q
buru kpam, Kkini bu ggwo ernu m? O bu oghere o
zni izi oma ghary o whnu onu ahia, gharu o gweru
rikne me nwernu n'izi gma mee nhne.

190 bun'ezi nu m btio m ¢hi nye gbula, m nwernu
m ehni, kKovu m mernu m ehni ghi kpakara badnu
ma m rihia m agida badnu n'iru. 20 Hne ele Ju
zi, m by m nye Ju ma m rihia m ele Ju. Hne ele
zi nu mkpururu iwu zi, m ziri lele ny m zi m nu
mkpururuiwu (0 bun'ezinu mza m ny mkpururu
iwu), ma m rihia m be n'iru. 21 Hne ele za nu
mkpururu iwu, m ziri lele nye za ny mkpururu
iwu (0 bu n'ezi nu m 1éwhule m iwu Chiokike anya,
m zi nu mkpururu iwu Karaisi), ma m rihia m be
n'iru. 22 N'esilawuru ele z& rikne n'okwnata ovu,
m nu m lele be, ma m rihia m be n'iru. M bu m
kpakara nhne hne ele badnu zi, m neeme kpa me
nwernu rikne, ma m rihia m agwna be n'iru. 23M
neeme kpakara nhne ka kwnornu izi gma, ma m
kehia m igwe nu ngozi a.

24 N'ezi gka, anyu magwu nu ele naagha eso
naagha eso n'otu, kovu otu badnu kpoi naaghahia
nhne eso. Anu gha eso, ma anu ghahia nhne n'eso.

25 Nye obula ke naagba eso jooknekwaru ehni
a nkari, ma be kpusi a okpu ¢ gbahiaru n'eso ke
jdazi gkwnukokwnu, kovu a naagha eso ma a nwehia
okpu-eze ke jaazi okwnukokwnu. 26 Ka kpahiaru
m za m naagba eso lele nye ¢ za nhne o vu nu
mkpoma, m za4 m ngolo igbakwu lele nye ngolo

ruwhere igbakwu. 27 M naata ehni m awhnuwhnu
ma m nwernu I rikne neechi a, 0 zi me znikpa ele
berere izi gma, m buru nye kwésile okpu-eze wam.

10

O do aka ny nsnj gbasiri

Okwa renwu

I Rumu nda m, m pioru m anu mahia, nhne
mernu ele nda ai gknani ele snornu Mozizi kpa be
zi nu mkpururu erumeru, kpakara be gawheru
Osimini Thie. 2 Be wuru be mini nu rime erumeru
nu osimini ke neegesi nu be sno Mozizi. 3 Kpakara
be riri otu wiri enine wam. 4 Kpakara be nwornu
otu mini enine wam, kwnornu nu be nwornu mini
enine ke hiri ny rugwu wam snornu be, rugwu
wam bu Karaisi. > Kovu nhne gbasiri agwna be
soge Chiokike ovu n'onu, iznu be wusaru n'eli-ikpa
wam.

6 Kpakara nhne ka bunnu ai nhne atu ke noodo

ai aka nu nsni. Nhne 0jo gwnuko ai lele kpa o
gwnurnu be. 7 Anu kwdako renwu lele kpa agwna
be kwaruy, lele kpa okwukwo nso kwuru, “Ele wam
daziri eli ri nhne, nwo nhne onwunwo, be lizo tne
eri.” 8 A méko oyi, lele kpa agwna be mernu, nri
pokwu lawuru nu pokwu eto nwu otu gbochi. 9 A
kpako Nyenwe ai iru, lele kpa agwna be mernu,
agwo tagbu be. 10 Anu tamu, lele kpa agwna be
tamurnu, enine izi ke enwu gbu be.

11 Kpakara nhne ka mernu be nu lele nhne
aty, be gha be n'okwukwo nsg, ma be buru nhne
jeezni ai ezni, ai ele zi budnu n'okwukwo owa ka.
12Nye gbula ke neeche nu o gwuzogwu kwem, ledu
anya, 0 zi 0 dna. 13 Q za ornurna ke vakwnusiri

anu ke vakwnusilele badnu. Kovu Chiokike kwesiri
be kwnata a ovu, 0 jéekwe Qrnurna ke anu nwée
rikne gwuzoli vakwnusi anu. Kovu nga be naarna
anu ornurna, Chiokike jeenye anu rikne o gwuzo,
ghamanu anu apna anu jeeji whuya nu rime a.

14 Nhne atu ele ka neegesi, ele me whnurnu
n'‘anya, ma anu ghanahoru gkwa renwu. 13 M
nookwunu anu gka lele ele nwernu akoniche, anu
tulekom nhne me nookwu. 16 Okiko Iriri Nso
wam ke a nootunu Chiokike mmamma, ¢ buo
ovnarna Karaisi nhne a neekeri nga a noonwo nhne
hi n'okiko wam? Bredi wam a naanyawa, a za
neekeri anog-ehni Karaisi nga a neeri bredi wam?
17 Kwnornu nu otu bredi zinu kpakara ai. O bu
n'ezi ny a zi agida, kovu a bu otu ang-ehni, a neeri
otu bredi wam.

18 Anu tule ele Izireli, ele neeri nhne be jiri
kwa ariohna, neekerikota nhne n'otu n'ojo ariohna
Chiokike. 19 Ndaa nhne me nookwu? O bu nu
renwu mobu wiri be kwanu renwu ariohna bu nhne
obula? 20 Oza! Nhne me naakaa bu nu nhne
ele naakwanu renwu kwaru ariohna bu nhne be
kwannu ele renwu gjo. O buo Chiokike. M chjoge
m anu nu ele renwu gjo neekeri nhne n'otu. 21 Anu
jéenwe rikne nwo okiko Nyenwe ai, nwo kwno
okiko ele renwu Qjo. Anu jéenwe rikne ri wiri
n'ikpechi Nyenwe ai, ri kwno n'ikpechi renwu gjo.
22 Any noopio o mee Nyenwe ai kwno awuwa? A
nwernu iknernema karu a sa?

23 “A nwernu rikne mee kpakara nhne,” kovu
0 buo kpakara nhne byru gma. “A nwernu rikne
mee kpakara nhne,” kovu 0 buo kpakara nhne
noowulizo badnu olu lele gro. 24 Q za nye lebna

anya nu nhne ke a, kovu nyu nhne gma ke jeenyinu
ele berere aka.

25 Anu ri nhne obula be neere n'ahia, anu sikwa
ajiji kwnornu mkpuru ovu anu. 26 Qkwukwo nso
kwuru, “Chiokike nwe gwa nu kpakara nhne zi nu
rime a.”

27Q burununye kwé ekwe sukwuruanuma anu
ri wiri, 0 masi anu o zne, anu ri nhne obula ¢ bitaru
nu ruwhnu any, anu sikwa ajiji gbula kwnornu
mkpuru ovu anu. 28 Kovu ¢ buru nu otu badnu
kanu any, “Be jiri wiri ka kwanu renwu ariohna,”
anu riko wiri wam kwnornu nu nye wam kannu
anu kpam, ma kwnornu masi mkpuru ovu. 29Q
bto kwnornu mkpuru ovu any, kovu mkpuru ovu
nye berere wam. Ndaa kpa rikne me nwernu o
mee nhne jiri ghasi mkpuru ovu nye berere? 300Q
buru nu me ri wiri tunu Chiokike mmamma, Kini
mernu nye berere jaama m ikpe nu wiri me turu
mmamma?

31 Kovu, nhne obula anu neeme, anu neeri wiri
mobu any ngonwo mini, any mee kpakara nhne
kwnornu igwugwu Chiokike. 32 Any méko nye
obula dna, mobu nye Ju mobu nye buo nye Ju, mobu
ogbako Chiokike, 33 lele kpa me naagbali o mee
kpakara nhne jaamasi kpakara badnu. M zd m
neeche nhne gbasiri nhne gma ke m, kovu nhne
oma agida badnu ma be znohia be.

11

1 Any snornu m lele kpa me noosno Karaisi.

Okpukpe nu ggbako
Chiokike

2M naaja any mma kwnornu nu anu neechen-
wanya m, naabita kpakara nhne me znirni anu.
3 Kitna, m pioru m anu ghohia nu Karaisi bu risi
nyerukna gbula, nzi bu risi nnwerne, Chiokike bu
risi Karaisi. 4 Nyerukna gbula ke neekpe okpukpe
mobu nookpo okwo izi gma Chiokike kpusnime risi
a, bu nhne iwhnerne nyee Karajisi. > Nyerinya
obula ke neekpe okpukpe mobu ngokpo okwo izi
oma Chiokike, ghesa risi a anya, neeme risi a nhne
iwhnerne, 0 nu lele 9 kopuru rukeri-ize risi a. 6 Q
buru nu nyerinya kpusnige risi a, 0 koma rukeri-
ize a. Kovu 0 bu nhne iwhnerne nu nyerinya jooko
rukeri-ize a, o kpusi risi a. 7 Nyerukna kpusni
risi a kwnornu nu o bu oyiyi ke neegesi igwugwu
Chiokike. Kovu nyerinya neegesi igwugwu ke
nyerukna. & Kwnornu nu Chiokike hige nu ny-
erinya kpu nyerukna, kovu hiri nu nyerukna kpu
nyerinya. 9 Q kpuge nyerukna kwnornu nyerinya,
kovu ¢ kpurunyerinya kwnornu nyerukna. 10 Kam
kpayary, kwnornu ele enine izi, nyerinya kwesiri
0 kpusni risi a, ke neegesi 0 zi nyu mkpururu nzi a.

11 Lele kpa budnu nu rime Nyenwe ai zi, ny-
erinya zi nyerukna mkpa, nyerukna zi masi ny-
erinya mkpa. 12 Kwnornu kpa be kpuru nyerinya
hite ny nyerukna, kpam masi, nyerinya murnu
nyerukna. Kpakara nhne hi n'aka Chiokike va.
13 Anu kpekom ma ¢ buru oma nu nyerinya jeekpe
okpukpe gbesa risi a anya. 14 Iwu okike kwuru
nu nyerukna ke nwernu ogologo rukeri-ize bunu
a nhne iwhnerne. 15 Kgvu 0 buru nu nyerinya
ke nwernu ogologo rukeri-ize, 0 bu igwugwu a,
kwnornu nu rukeri-ize a bu nhne Chiokike ny-

ernu, o jeejinookpusnirisia. 16Kovu ¢ burununye
obula kwége kpam, nhne me jaakaa by, ai mobu
ogbako Chiokike nwée omen'eli berere kary kpam.

Wiri Anyasnu Nyenwe aj

(Mat 26:26-29; Mak 14:22-25; Luk 22:14-20)

17 Gbasiri nhne ke a nookwu kitna, m jdaja anu
mma. Nhne anyu neeme nu rime ggbako anu bu
nhne gjo, 0 buo oma ria ria. 18 Ke mbom, be
kannu m nu agida okewa zi n'esilawuyru any, m
neekweru agwna a. 190 dnornu m anya nu okewa
jaaziri n'esilawuru anu ma nye zi snam whuya
iwhne. 20 Nga anu vakotaru n'otu, anu vage o ri
Wiri Anyasnu Nyenwe ai. 21 Kpa anu neeri, nye
obula neeri, 0 za nye neese ibne a. Kam kpayaru
wiri ngogwnu agwna badnu nga manya noogbu
ele berere. 22 Anu nwée Qro, hne anu jeeri wiri,
nwo manya? Anu neeledna ggbako Chiokike anya,
kpasi ele nwée nhne iwhnerne? Ndaa nhne anu
pioru me kwu gbasiri nhne ka? Me ja anu mma
sa? Oza! M jaaja anu mma ria ria.

23 M nahiaru m nhne me znirni anu n'aka
Nyenwe ai Jizosi. N'abali wam be reru a,
Nyenwe ai Jizosi gweruru bredi, 24 tunu Chiokike
mmamma, nyawa a, kaa, “Ka bu ano-ehni m
ke zinu any, anu neeme ka neechenwanya m.”
25 Kpam masi, nga wiri anyasnu whemernu, o
gweru okiko, kaa, “Ka bu okiko gogba-njo-ehni ikne
ke gvnarna m. Nga gbula anu ngonwo a, anu neeme
ka neechenwanya m.” 26 Kpa anu neeri bredi ka,

noonwo okiko ka, anu nookwusa enwu Nyenwe ai
tem Q va.

27 Ka neegesi nu 0 buru nu nye obula ri bredi
Nyenwe ai mobu nwo nhne hi n'okiko, kpa o
kwésige, ikpe ang-ehni Nyenwe ai nu Qvnarna a
naama a. 28 Nye obula beru gsno nyosnama ehni a
su o ri bredi wam mobu nwo nhne hi n'okiko wam.
29 Kwnornu ny nye obula ke jeeri mobu nwo nhne
hi n'okiko wam hne ¢ maa ang-ehni Nyenwe ai,
neeri, ngonwo ikpe nurisi a. 30 Kam kpayaru, agida
anu zi nu nriria, agida anu za rikne, ele berere
nwunam. 31 Q buru a beru gsno nyosnama ehni ai,
Chiokike jéekpe ai ikpe. 32 Kovu Nyenwe ai neekpe
aiikpe, naata ai awhnuwhnu, ma a gharu o sno ele
zin'owa buru ele ikpe marnu.

33 Rumu nda m, nga anu ghakoru n'otu neeri
wiri Nyenwe ai, anu sete ibne anu. 34 Q buru nu
Wiri ngogwnu nye gbula, 0 ri wiri n'gro a, 0 zi ikpe
Chiokike ma anu kpa anu ghakoru n'otu.

M jeemekwata nhne ke berere nga me varu.

12

Nkesi ke Enine Nso

1 Rumu nda m, nhne gbasiri nkesi zi odo n'gdo
ke Enine Nsg, m pioru m any mahia nhne ghasiri
be. 2 Anyu magwu nu nga anu bu ele naakwa
renwu ke dnarnu mghu, be duru anu hie apna.
3M neeme ma anu mahia nu ¢ za nye Enine Nso
Chiokike noodu jeenwe rikne kaa, “Kosna Jizosi.”
0 za nye jeenwe rikne kaa ny, “Jizosi bu Nyenwe
ai,” okwokolam ma Enine Nso hiri n'onu a kwu
kpam.

4 Agida nkesi enine zi 0do n'gdo, kovu otu Enine
Nso. 5 Agida apna be jeezne izi, kovu otu Nyenwe

ai. 6 Agida ernu zi 0do n'odo, kovu otu Chiokike wam
neenye rikne be jeeji ngornu ernu.

7Enine Nso nyernu badnu gbula nkesi ma ¢ buru
mbnarna kpakara badnu. 8 O nyernu otu badnu
izi akoniche, nyee nye berere izi gghohia nhne hite
n'otu Enine wam. 9 Otu Enine wam nyee nye
berere gkwnata ovu, o nyee nye berere rikne o gwo
nriria. 19 Enine wam masi nyee otu badnu rikne
0 rnu ernu ndu-ehni, nyee nye berere rikne ¢ kpo
0kwo iz1 gma, nyee nye berere rikne 9 mahia nhne
zi ichne nu hne enine zi ichne ichne, nyee nye
berere rikne o kwu gkanuriro ziichneichne, nyee
nye berere rikne ¢ tuhnasna ikwu-gnu. 11 Kovu 0
bu otu Enine wam noornu kpakara nhne, o neenye
badnu gbula nkesi zi 0do n'gdo lele kpa o jiri masi
a.

12Ehni badnu by otu. Kovu o nwernu agida nhne
zi 0do n'odo ke knekotaru a n'otu. O bu masi kpa
0 zi n'ang-ehni Karaisi. 13 Kwnornu nu be jiri otu
Enine wu ai mini bna n'otu ang-ehni. A bu ele Ju,
ma a bu ele buo ele Ju, ohi mobu nye buo ohi, be
mernu a nwo otu Enine wam.

14 Q buo otu nhne zi n'ehni badny, be zi agida.
150 buru nu gchi jaakaa, “Kwnornu nu m bdla m
aka, m bula m nhne zi n'ehni,” ki jéeme a 0 gharu o
buru nhne zi n'ehni badnu. 16 Q buru nu nsni kaa,
“Kwnornu nyu m bula m anya, m bula m nhne zi
n'ehni,” Ki jéeme a ¢ gharu ¢ buru nhne zi n'ehni
badnu. 17 Q buru nu kpakara ehni bu anya anya,
ndaa kpa ¢ joonunhne? Q burunu kpakara ehni bu
nsni nsni, ndaa kpa ¢ joonu eknarna nhne? 18 Kovu
Chiokike yisiri kpakara nhne zi n'ehni badnu lele
kpa o jiri masi a. 19 Q buru nu kpakara be bu otu

nhne, ndaa hne ehni jaazi? 20 Kitna, agida nhne zi
n'otu ehni badnu.

21 Kam kpayary, anya jdakanu aka, “I z4& m
mkpa.” Mobu risi kanu ochi, “I z& m mkpa.”
22 N'ezi, a jéenwe rikne gwuzoli ¢ buru ny nhne ke
zi n'ehni ke a neeche nu be z4a rikne zila. 23 Nhne
ke zin'ehni ai ke a neeche nube nwée igwugwu, bu
ke aneeledu anya gbasiribe, ele ke tuiwhnerne bu
ele ke ajiiwo nookpusni. 24 Ngeri ehni ai ke marnu
mma a za neeledu a anya. Chiokike n'iwhuru
a yisiri ehni ai n'otu, o nyernu nhne zi n'ehni ke
nwée igwugwu, igwugwu ke kakwo. 25 Okewa
kweésile 0 zi n'ehni, kovu kpakara nhne zi gdo n'gdo
n'ehni magwu nhne ghasiri ibne be. 26 Q burun'otu
nhne zi n'ehni ngowhnu awhnuwhnu, kpakara ele
ke berere sno a whnu awhnuwhnu. QO buru be
znarni otu, kpakara be sno a nwe ovu gso n'onu.

27 Kpakara anu bu ehni Karaisi, any n'otu n'otu
bu nhne zi n'ehni Karaisi. 28 Chiokike bitaru
kpakara nhne kpa o kwesiri n'ggbako a. O bitaru
ke mbom, ele izi, ke ebo, ele ngokpo okwo, ke eto,
ele zni nhne, ele ngornu ernu ndu-ehni sno be, nu
ele nwernu nkesi ggwo nriria, mgbu ele neeyinu ele
berere aka, ele neechi echi, nu ele nookwu gka nu
riro zi odo n'odo. 29 Kpakara be buo ele izi, kpakara
be buo ele ngokpo okwo, mobu ele neezni nhne. O
buo kpakara be nwernu rikne rnu ernu ndu-ehni,
30 mobu gwo nriria zi gdo n'odo, mobu kwu gka nu
riro zi odon'odo, mobu 0 tuhnasna ikwu-onu. 31 Kovu
nkesi ke kakwo mma gwnu anu lele wiri.

Kovu me gesi anu apna ke kakwo mma.

13

Owhnun'anya

10 buru m nwernu m rikne kwu oka nu riro
ele badnu nu ke enine izi, kovu m nwée m
owhnun'anya, oka m jooburu Qgbugbo etekne mobu
igele wary-awa. 2Q burum nwernu m nkesike gkpo
okwo izi gma, nu 0ghoh1a kpakara nhne zi omimi,
nu kpakara nhne Omuma, 0 buru nu m nwernu m
kpakara gkwnata ovu ke joovume rugwu, kovu m
nwée m Qwhnun'anya, 0 z& nhne me buy. 3 Q buru
me nyee ele mboni kpakara nhne me nwernu,
mobu nyee ehni m be gha bekwnu, kgvu m nwée m
owhnun'anya, 0 za Qgwo ernu me jeekehia.

4 Qwhnun'anya nwernu Qsnuta Ovu, nu OvVU Qma.
Owhnun'anya kwno awuwa, 0 mée oknomokno, ¢
kpa nganga. 5 Qwhnun'anya mée nhne buo gma
n'‘anya. O pio nhne ke aka ke a, o nweée ovu
owe ehni. Qwhnun'anya zad ngogwnu nhne gjo be
mernu a. % Qwhnun'anya zd ngonwudna nu nhne
0jo, kovu ezi gka neeme ovu Qso a n'onu. 7 Inwe za
noogwu Oowhnun'anya. O neekweru kpakara nhne,
o nwernu olile anya nu kpakara nhne, o needi
kpakara nhne.

8 Qwhnun'anya zi okwnukokwnu. Qkpo okwo jeebi,
riro zi gdo n'gdo jookwusi. Q buru oghohia, be
jaagawhe. 9 Qghohia ai nu okpo okwo ai zu ozu.
10 Nga nhne ke zuru ozu vary, nhne ke zuge ozu
jaagawhe. 11 Nga me by watakiri, m nookwu gka
lele watakiri, m naari oririlele watakiri, m ghohiaru
m nhne lele watakiri, kovu nga me sozuru nu
badny, m gweme kpakara agwa watakiri n'ehni
m. 12 Kwnornu nu Kkitna, a ngowhnu nhne nu

nyno ke nootu ewheke, kovu nga wam a joowhnu
ruwhnu ny ruwhnu. Kitna, m maam agwna nhne,
nga wam m jaamakwo kpakara nhne lele kpa
Chiokike magwu m.

13 Kitna, nhne eto ka zi, gkwnata ovu, olile anya,
nu owhnun'anya. Kovu gwhnun'anya kakwo kpakara
be.

14

Okpo okwo nu riro ikne

1 Anu snornu apna gwhnun'anya, nkesi ke Enine
noogwnu anu lele wiri, ke kakwo ibne a, nkesi ke
okpo 0kwo izi gma. 2 Nye nookwu Qka nu riro zi
ichne ichne za nookwunu badnu, kovu Chiokike.
Kwnornu nu ¢ za nye ngoghohia nhne o nookwu,
nhne o nookwu bu nhne tugwaru otugwa hite nu
rikne Enine. 3 Kovu nye nookpo 0kwo izi oma nook-
wunu ele badnu oka, noowulizo ele badnu olu
lele oro, neezni nhne, naakasi mkpoma. 4 Badnu
ke nookwu ¢ka nu riro zi ichne ichne noowulizo
ehni a olu lele gro, kovu nye ngokpo okwo izi gma
noowulizo ggbako Chiokike olu lele gro.

5 Q jaamasi m ¢ buru nu kpakara anu jookwu
oka nu riro zi ichne ichne. Kovu 0 ka mma, 0
buru nu kpakara anu kpo okwo izi gma Chiokike.
Kwnornu nu nye ngokpo okwo izi oma Chiokike
zi okne onu ahia kakwo nye nookwu oka nu riro
ichne ichne, okwolem ma ¢ zi nye jootuhnasnanu
ogbako Chiokike nhne o nookwu, ma be wulizg
ogbako Chiokike olu lele gro. 6 Q buru me vakwnusi
anu nookwu oka nu riro ichne ichne, mbnarna
kini nhne anu jeenwe n'aka m, okwolem ma m

nookwu nhne Chiokike kpumennu m mobu nhne
omuma mobu Qkpo 0Kwo0 izi gma mQbu zni nhne?

7 Nhne ke nwée budnu lele opi mobu gbo, 0 za
nye jaamahia nhne ¢ ngogwnu n'eri 0 buru nu be
gbugele a kpa 0 buru oma. 8 O buru nu nye noogbu
okwodu ghugele a nkari, 0 za nye jeejiknernu o zne
ogwnu. 9 Kpam masi, 0 buru nu i kwtkwala oka
nkari, 0 za nye jooghohia nhne i nookwu, ¢ buru
nu i kwu oka nu riro zi ichne ichne. Ruwhere
joovu okai. 10Q bu n'ezi n'agida ikwu-gnu zi n'owa.
0O z& ke nwée nhne o naakasi. 11 Q buru nu m
ghohiage m nhne badnu nookwu, m bunu m nye
wam nye eli berere, nye wam masi bunu m nye eli
berere. 120 bu masi kpa 0 zinu any. Hne nkesi ke
Enine ngogwnu any, anu gbhali nwehia masi nkesi
ke jeewulizg ggbako Chiokike olu lele gro.

13 Nye nookwu gka nu riro zi ichne ichne, kpe
okpukpe ma ¢ tyhnasna ikwu-gnu a. 14 Q buru me
kpe okpukpe kpa nu riro zi ichne ichne, enine
m neekpe, kovu echiche m nwée igwe nu rime
a. 15 Ndaa nhne me jeeme? M jeeji enine m
nu echiche m kpe okpukpe, m jeeji masi enine
m nu echiche m gwnu eri. 16 Kpa i naaznarni
Chiokike nu rime enine, nye izne ke zi nu rime
ogbako jéenwe rikne kwe Amim, kwnornu ny o maa
nhne i nookwu. 171 ngotunu Chiokike mmamma
nkari nkari, kovu nhne i neeme za noowulizg nye
wam olu lele ogro.

18 M nootunu Chiokike mmamma kwnornunum
nookwu gka nu riro zi ichne ichne kakwo kpakara
any. 19 Kovu nu rime ggbako Chiokike, 0 buru oma
me kwu mkpuru gka isne ke ele badnu jooghohia,

zni be nhne, karu o kwu nri pokwu oka 0 za nye
jooghohia.

20 Rumu nda m, anu ghd rumu takiri nu n'Qriri
anuy, kovu anu buru rumu takiri nu hne mmehie zi,
anu buru dimkpa nu oghohia anu. 21 Be gharu a
n'okwukwo nso, kaa,

“M jeeji ikwu-onu ele eli berere,
kwunu ele ka 0ka,

m jeeji masi mgbele-onu ele eli berere
kwunu ele ka oka,

kovu be kwéle o bnonu m nsni.”

Ka bu nhne Nyenwe ai kwuru.

22 Riro zi ichne ichne bu nhne elekema ele kwé
ekwe, 0 buo ke ele kweru ekwe. Qkpo okwo izi
oma Chiokike bu ke ele kweru ekwe, 0 buo ke ele
kwé ekwe. 23 Q buru nu kpakara ogbako Chiokike
ghako n'otu, kpakara anu nookwu gka nu riro zi
ichne ichne, 0 buru ele izne mobu ele kwé ekwe
va n'esilawuru anuy, be jadakaa ny kpakara anu bu
ele era? 24 Kovu 0 buru kpakara anu ngokpo okwo
izi gma Chiokike, nye kwé ekwe mobu nye izne
va n'esilawuru anuy, be jootu a mmehie a n'anya,
kpakara nhne ¢ nurnu jaama a ikpe. 25 Nhne
tugwaru otugwa ke zi n'ovu a joowhnuya iwhne. Q
jaadna kpo risi eli nyee Chiokike, kwuhia, “N'ezi
oka nu Chiokike zi n'esilawuru anu.”

Okpenu Chiokike
n'ahiri n'ahiri
26 Rumu nda m, nhne me nookwu bu ka, nga anu
gbakoru n'otu, anu ji ogwnu eri, anu ji iznizni, nye
berere jigwu nhne be kpumennu a, nye berere ji
riro zi ichne ichne, nye berere ngotuhnasna nhne
be nookwu. Kpakara nhne bu ma be wulizo ogbako

Chiokike olu lele gro. 27 Q buru nye obula kwu
oka nu riro zi ichne ichne, be jaazi badnu lawuru,
mobu ke kakwo eto. Otu kwukwo, ibne a kwu,
otu badnu tuhnasna nhne be nookwu. 28 Q buru
nu 0 za nye jootuhnasna nhne be nookwu, nye
wam nookwu nu riro zi ichne ichne daziri bii,
nye wam kwunu ehni a gka, kwu masinu Chiokike
oka. 29 Badnu lawyru mobu eto kpo okwo izi oma
Chiokike, ele berere tule nhne be neezni. 30 Kovu 0
buru nu otu dazigwu eli nu rime ggbako nwehiaru
izi n'aka Chiokike, nye nookwu oka daziri bii.
31 Kpakara anu jeenwe rikne kpo okwo izi gma
Chiokike otu n'otu, ma kpakara anu muhia nhne,
kpakara anu nwehia nkasi ovu. 32 Enine nye
nookpo okwo noobnonu nye ngokpo okwo nsni.
33 Kwnornu nu Chiokike buo nye eyiriya, kovu nye
udno.

Lele kpa o zi nu kpakara ggbako Chiokike, 34 ele
rinya daziri bii nu rime ggbako Chiokike. Be kwu
oka, be buo ele risi lele kpa Iwu kwuru. 35 Q buru
nu be pioru ¢ mahia nhne obula, be sikwa nzi be
n'gro. O bu nhne iwhnerne nu nyerinya jookwu
oka nu rime ggbako Chiokike.

36 Kini masi? Ikwu-onu Chiokike gpanizoru nhne
anu zi sa? Mobu ¢ bu anu kpoi bu ele ¢ vak-
wnusiri? 37 O buru nu nye obula neeche nu o
bu nye ngokpo okwo izi gma, mgbu nye nwernu
nkesi enine, nye wam marnu nu nhne me naag-
banu anu n'okwukwo by nhne Nyenwe ai nyernu
n'iwu. 38 Nye bndge nsni nu nhne ka, any bnoénu a
nsni.

39 Rumu nda m, kam kpayary, okpo okwo izi gma
Chiokike ngogwnu anu lele wiri, anu bnosni ele

nookwu gkanuriroichneichne. 49 Any gweru ovu
duru eli mee kpakara nhne kwesiri n'apna buru
oma, ma n'ahiri n'ahiri.

15

Olizo n'enwu Karaisi

1Kitna, rumunda m, m neechenwanyanu anuizi
Omawam me znirni anuy, ke anu nahiaru, bu ke anu
gwuzogwu n'olu a. 2 Chiokike znghiaru anu hite
n'izi oma ka, 0 buru nu anu bita nhne me znirni
any, okwolem ma anu kweru n'etekne.

3M nyernu m anu nhne me nahiaru, ke zi okne
mkpa, nu Karaisi nwyurnu kwnornu mmehie ai,
lele kpa be gbaru a n'okwukwo nsg. 4 Be liri a,
Chiokike mernu o hi n'enwu lizo n'gbochi ke eto,
lele kpa be gbaru a n'okwukwo nsg. > O mernu
Pita whnu a anya, omekwo, ele izi nri nu ebo wam
whnuy a anya. ¢ Omekwo, o mernunhne nulele ele
kakwo riwhu badnu isne whnu a anya otu mgba,
eleburumunda ai. Agwna be zi budnu du tna, kovu
agwna be dnarnu n'anyarna enwu. 7 Omekwo,
Jemisi whnu a anya, nu kpakara ele izi.

8 N'ipne-azny, o mernu m m whnu a anya, me
nye be murnu lele nnwo ki aka. M by m nye
zikakworu mati n'esilawuru ele izi, m kwésile m
be sukwu m nye izi, kwnornu nu m mekparu m
ogbako Chiokike ehni. 10 Kovu hite n'oru Chiokike,
m bu m nhne me by. Oru o nyernu m buo
n'etekne. Kovu m doligburu m ehni m n'ernu kakwo
kpakara ele izi, ¢ bu n'ezi nu ¢ buo me nogornuy,
kovu oru Chiokike noornu ernu nu rime m. 11 Kam
kpayary, 0 bu me, mgbu be, a znirni izi gma, kam
bu nhne anu kweru.

Olizo n'enwu ele
nwurnu enwu

12 Q buru nu izi oma ai bu nu Karaisi hiri n'enwu
lizg, ndaa kpa agwna anu naakaa nu ele nwurnu
onwu za neelizo n'enwu? 13 Q buru nu ele nwurnu
onwu za neelizg n'enwu, 0 neegesi nu Karaisi hige
n'enwulizg. 140 burunu Karaisi hige n'enwulizo, izi
Oma a znirni anu bu nhne etekne, okwnata ovu anu
bu masi nhne etekne. 15 Tukwasi n'olu a, a bu ele
akebne aghalaghala megidne Chiokike, a naagba
akebne megidne Chiokike nu o mernu Karaisi hi
n'enwu lizg, nye o méne o hi n'enwu lizg, 0 buru nu
ele nwurnu gnwu jéelizo n'enwu. 16 Kwnornu nu
0 buru nu ele nwyrnu gnwu jéelizg n'enwu, Karaisi
hige n'enwu lizo. 17 Q buru nu Karaisi hige n'enwu
lizo, gkwnata ovu anu bu nhne etekne, anu zi koriri
nu mmehie any. 18 Kam neegesi nu ele dnarnu
n'anyarna enwu bu ele kweru nu Karaisi whuru
etekne. 19 Q buru nu okwokolam nu budnu ka a zi
bu hne a nwernu okwnata ovu nu Karaisi, a bu ele
be kwesiri 9 donu obirizi kakwo kpakara ele wu
n'owa.

20 N'ezi oka, Chiokike mernu Karaisi hi n'enwu
lizo, bu mkpuru mbom ke ele nwurnu gnwu. 21 Kpa
enwu hiri n'aka badnu va, kpam masi, olizo n'enwu
hiri n'aka badnu va. 22 Kwnornu nu kpakara
badnu nwurnu enwu nu rime Adam, kpam masi,
Chiokike jeeme kpakara badnu ziri budnu nu rime
Karaisi. 23 Kovu nye obula n'ige ke a, Karaisi
bu mkpuru mbom, omekwo, kpakara ele kweru
nu Karaisi nga o jaava. 24 Omekwo, okwukwo
kpakara nhne jaava, nga Karaisi lugburu kpakara
rikne, nu ele neechi echi, ny kpakara iknernema,

o jeenyewhete Chiokike Nda eli-eze a. 25 Kwnornu
0 jaachi tem o bita kpakara ele irno nu mkpu-
ruru ochi a. 26 Nye irno ipne-aznu o joolulu
bu enwu. 27 Kwnornu nu okwukwo nsg kwuru,
“Chiokike bitaru kpakara nhne nu mkpururu 0ch1
a.” A magwu nu Chiokike za n esﬂawuru kpakara
nhne ka, nye bitaru kpakara nhne nu mkpururu
Karaisi. 28 Nga kpakara nhne daziri nu mkpururu
Karaisi, Karaisi jaadazi ny mkpururu nye wam
bitaru kpakara nhne ny mkpururu a, ma Chiokike
buru nye neechi kpakara nhne.

29 Q buru nu ele nwurnu onwu za neelizo n'enwu,
mbnarna Kini bu nhne ele be ngowu mini kwnornu
ele nwurnu gnwu jeenwe? Kini kpayaru be ngowu
be mini kwnornu ele nwurnu gnwu? 30 Ndaa nhne
mernu a neeze budnu ige obula? 31 M zi m n'onu
enwu kpakara gbochi. Rumu nda m, m nookwu ka
kwnornu nu m ji m any naanya risi, anu zi nu
rime Karaisi Jizosi Nyenwe ai. 32 Q burulele badnu
etekne me nu anohia gjo luru ggwnu nu Efesgsi,
ndaa nhne me jeenwehia? O buru nu ele nwurnu
onwu za neelizo n'enwu,

“Ngwa ma a ri, nwo tna,

kwnornu ekile a joonwu.”
33 Anu kwé be duwhu anu. “Ele enyi gjo noolulu
agwa oma.” 3% Anya dno anu nu risi, any mée
mmehie. Agwna any maa Chiokike. M nookwu ka
ma iwhnerne tu anu.

Ano-ehni a jeenwe
35 Kgvu agwna anu jaakaa, “Ndaa kpa ele
nwurnu Onwu jeelizo? Ndaa ang-ehni be jeenwe?”
36Jinye iwhnirniwhno. Nga i kpasiri mkpuru n'eli,

0 joofu okwolem ma 0 beru gsno nwy. 37 Nhne i
kpasiri n'eli bu mkpuru etekne, mkpuru ikpa, mobu
mkpuru berere, o0 buo isisi. 38 Chiokike jeenye
mkpuru wam ehni ke masiri a. O neenye mkpuru
obula ehni ke a. 39 Kpakara ano-ehni buo otu,
badnu nwernu ano-ehni, anghia nwernu ang-ehni
ke berere, onunu nwernu ano-ehni ke berere, aznu
ano-ehni berere. 40 Ang-ehni ke oligwe zi, ano-ehni
ke owa zi masi, oma mma ke oligwe zi, oma mma
ke owa zi masi. 4! Mma ke ehnam zi ichne, enwa
nwernu oma mma ke a, mma ke mbo zi ichne,
mma ke mbo zi odo n'odo.

42 Kpam masi bu kpa olizo n'enwu zi, ano-ehni
ke be kpasiri n'enwu nwernu rikne ro oro, nga
Chiokike gwelizoru a, o jooro oro. 43 Be kpasiri
a n'iwhnerne, Chiokike gwelizo a n'igwugwu,
be kpasiri a n'inwe ggwugwu, Chiokike gwelizo
a n'iknernema. 44 Be kpasiri a ano-ehni etekne,
Chiokike gwelizo a n'ang-ehni ke enine. Ano-
ehni ke etekne zi, ano-ehni ke enine zi masi.
45 Kwnornu be gbaru n'okwukwo nsg, “Adam
badnu mbom bu badnu ke zi budnu.” Kovu Adam
ke ipne-aznu bu Enine ke neenye budnu. 46 Ano-
ehni ke enine bége 0sno, kovu ang-ehni etekne,
omekwo, ke enine sno a. 47 Adam ke mbom bu
rizna ke gwa, Adam ke ebo hi n'oligwe va. 48 Lele
badnu be jiri rizna kpy, bu kpa ele ke rizna by, ele
ke oligwe nu lele nye wam hi n'oligwe va. 49 Lele
kpa a vuru oyiyi ke badnu ke rizna, kpam masi
bu kpa a joovuru ke oligwe lele badnu wam hi
n'oligwe va.

50 Rymu nda m, ka by nhne me nookwu,
kwnornu ano-ehni nu Qvnarna jéekehia eli-eze

Chiokike. Nhne joonwu onwu jéekehia nhne joonwu
onwu. 51 Le, me kanu anu nhne miri emi, 0 buo
kpakara ai joonwu enwu, Kkovu be jaagbanwo
kpakara ai, 52 n'ige mati, n'otu nsnabi anya, nga
okwodu ipne-aznu dnarnu. Kwnornu nu be joogbu
okwodu, ele nwurnu onwu jeelizo rdoge oro, be
jaagbanwo ai. 33 Kwnornu nu ano-ehni ke jooro
oro jooworu ang-ehni ke jéoro oro, anog-ehni ke
joonwu enwu jooworu ang-ehni ke joonwu enwu.
>4 Nga ano-ehni ke jooro oro wokparu ang-ehni ke
jéoro oro, ang-ehni ke joonwu gnwu woru ano-ehni
ke joonwu onwu, nhne be gharu n'okwukwo nso
jeemezu, “Be megburu enwu.”

55 “Enwu, ndaa hne mmeri i zi?

Enwu, ndaa hne nhne ogbugba i zi?”

56 Nhne ogbugba enwu bu mmehie, iknernema
mmehie bu iwu. 57 Kovu a nootunu Chiokike
mmamma nye neenye ai mmeri hite nu Nyenwe
ai Jizosi Karaisi.

58 Rumu nda m, ele me whnurnu n'anya, anu
gwuzosi rikne, anu kwéko be whome any, anu
gweru kpakara mkpoma anu ngornu ernu Nyenwe
ai ige gbula, hne anu magwu nu ernu any nu rime
Nyenwe ai joowhu etekne.

16

Otu iwai ke

rumu Chiokike
1 Gbasiri iwai be jootunu rumu Chiokike ke zi nu
Judiya, anu mee kpa me kannu ogbako Chiokike
ke zi nu Galasia. 2 N'obochi mbom ke ikwezu,
nye obula bita iwai ichne lele kpa o nwernu, 0
bitakwata a nkari ma anu z0ma 0 tu iwai nga me

jaava. 3 Nga me varu m jaagba okwukwo izi nyee
ele anu hohiaru, m zizne be gwezne nkesi anu nu
Jeruselem. 4 Q burunu 0 buru gma, me nube joosno
zne.

Oriasno Polu

> Nga me zne zuru Masidonia, m jaavakwnusi
any, kwnornu m jeezne Masidonia. 6 Me nu anu
jaadazi ige mati mobu tem okirika whe, ma anu
yinu m aka m zne hne obula me jeezne. 7 M piole
m ¢ whnu anu ige mati, kovu m pioru m me nu
anu daziri gbu okwnu, 0 buru nu Chiokike kwe.
8 Kovum jaadazi hna nu Efesosi du gbochi Pentikosi.
9 Kwnornu nu be ghamannu m okne gnuhna ernu
izi oma hna, kgvu agida ele neemegidne m zi masi.

10 O buru nu Timoti va, anu kwéko ogwnu tu a
kpa ¢ zi n'esilawuru any, kwnornu nu ¢ ngornu
ernu Nyenwe ai lele me. 11 Q za nye ledna a anya,
anu yinu a aka ma o lizo izne a n'udno, vakwnusi
m. M neele anya ya nu rumu nda ai.

12 Nhne gbasiri nwene ai rukna Apolosi, m
riasnornu m a agida ige ma ya nu rumu nda ai va
lekasi any, kovu o0 jiknene ¢ va Kitna. O jaava nga o
nwehiaru oghere.

13 Any sama anya any, anu gwuzosi rikne
n'okwnata ovu, ovu si anu rikne, anu gho ele dikne.
14 Any gweru gwhnun'anya rnu kpakara ernu anu.

15 Anu magwu nu ele gro Stefanasi bu ele mbom
ghoru ele Karaisi nu Akaya. Be ji kpakara nhne
be nwernu ngornu ele Chiokike ernu. M naariasno
any, 16 anu bita ehni any nu mkpururu ele nu
kpa nu nye obula ke ji mkpoma be snornu be
noornu ernu. 170vu sgru m n'onu nga Stefanasi nu

Fotunatosi nu Akaikosi vary, be mesirni owu anu ke
koru m. 18 Be vulizoru ovu m nu ovu anu masi. Ele
nu kpa kwesiri be hnata be ama.

19 Qgbako Chiokike ke zi nu Esia neebekwu
anu. Akwila nu Prisila ny ggbako Chiokike zi n'gro
be ji rewhna Nyenwe ai neebekwu anu k'agida.
20 Kpakara rumu nda ele zi hna neebekwu anu.
Anu bekwurita ibne anu lele rumu nda.

21Mawa, Polu, ji aka m naagha obekwu ikwu ka.

22 Be vu nye gbula ke whnuge Nyenwe ai n'anya
onu. Nyenwe aj, vaa.

23 Oru ke Nyenwe ai Jizosi dazinu anu.

24 Qwhnun'anya m nu rime Karaisi Jizosi dazinu
kpakara anu.

